
“BUDJET JARAYONI” TUSHUNCHASI, UNING
XUSUSIYATLARI VA BOSQICHLARI

Samigdjanov Fazliddin Rafkatovich,

Toshkent davlat yuridik universiteti

Ma’'muriy va moliya huqugqi kafedrasi katta o‘qituvchisi,
yuridik fanlar bo‘yicha falsafa doktori

ORCID: 0000-0002-0622-4529

e-mail: f.samigjonov@tsul.uz

Annotatsiya. Maqolada “budjet jarayoni” tushunchasi, uning mohiyati, xususiyatlari va bosqichlari
tizimli tarzda tahlil qilinadi. Budjet jarayoni davlat moliyaviy boshqaruvi tizimida markaziy o‘rin tutishi,
davlat resurslarini samarali taqsimlash va jamiyatning ijtimoiy-iqtisodiy ehtiyojlarini qondirishda
muhim rol o'ynashi ta’kidlanadi. Mazkur jarayonning xususiyatlari sifatida uning qonuniyligi,
rejalashtirilganligi, tizimli va bosqichma-bosqich amalga oshirilishi ko‘rsatib o‘tiladi. Maqolada budjet
jarayonining asosiy bosqichlari — budjet rejalashtirish, ijro etish va nazorat qilish, shuningdek, budjetni
tasdiglash va konsolidatsiyalashgan budjetni shakllantirish jarayonlari batafsil yoritilgan. Shu bilan
birga, davlat boshqaruv organlarining budjet jarayonidagi roli va funksiyalari tahlil gilinadi. Maqola
nafaqat nazariy jihatdan, balki amaliy nuqtayi nazardan ham budjet jarayonini tushunishga ko‘mak
beradi.

Kalit so‘zlar: budjet, budjet jarayoni, daromad, davlat budjeti, budjet bosqichlari, budjetni tasdiqlash,
konsolidatsiyalashgan budjet, davlat boshqaruyv organlari

CamuraxaHoB Pazmmaaul Pagpkarosuy,

Joktop dusaocoduu (PhD) no ropugrieckuM HaykaMm,

CTapIIW# NpenoaBaTeb Kapepbl

«AMUHUCTPAaTUBHOE U GUHAHCOBOE MPABO»

TalKeHTCKOTO rOCy/1apCTBEHHOT0 PUAUIECKOT0 YHUBEPCUTETA

AHHOmMayus. B cmamve cucmemMHO aHAAU3UPYIOMCS NOHSIMUE «OH0XNCemHbll npoyecc», e2o
CYWHOCMb, 0COOGEHHOCMU U OCHOBHble 3manbl. [loduépkusaemcsi, umo 6100dxcemHblll npoyecc

B cmamve nodpob6HO packpvlearomcst kawuesble cmaduu 6rdicemHoz0 npoyecca - 6rdxicemHoe

0p2aHo8 20CydapcmeeHH020 ynpasJeHusi 8 O0dicemHoM npoyecce. H3n0iceHHoe 8 cmambe

2025-YIL MAXUS SON
k ‘ YURISPRUDENSIYA VOLUME 5 / SPECIAL ISSUE / 2075 ISSN: 2181-1938




(ENT

12.00.02 - KONSTITUTSIYAVIY HUQU.

——

P2
MAMURIY HUQUD. %
MOLIVA VA BOJXONA HUDUDI %,

°
e UN Ne“

cnocobcmayem NOHUMAHUK 6H0}HCEeMH020 Npoyecca KaK ¢ meopemuveckoll, mak u ¢ npakmuueckoll

MOYKU 3peHUsl.

Kawuesvie caoea: 6wdxcem, 6rodxcemHblili npoyecc, 0doxodbl, 20cydapcmeeHHblll 6rdyicem,
amanvsl 61003cemHo20 npoyecca, ymeepicdeHue 6rodxicema, KOHCOAUOUPOBAHHbIL 6100xHcem, op2aHbl

2ocydapcmeeHH020 ynpasaeHus

THE CONCEPT OF THE BUDGET PROCESS, ITS CHARACTERISTICS AND STAGES

Samidjanov Fazliddin Rafkatovich,
Senior Lecturer at the Department of
Administrative and Financial Law,
Tashkent State University of Law,
Doctor of Philosophy (PhD) in Law

Abstract. The article systematically analyzes the concept of the “budget process,” its essence, features,
and stages. It is emphasized that the budget process occupies a central place in the system of state financial
management and plays an important role in the effective distribution of state resources and the satisfaction
of the socio-economic needs of society. The features of this process are its legality, planning, systematic
and phased implementation. The article details the main stages of the budget process — budget planning,
execution, and control, as well as the processes of budget approval and consolidated budget formation. At
the same time, the role and functions of government bodies in the budget process are analyzed. The article
helps to understand the budget process not only theoretically, but also practically.

Keywords: budget, budget process, revenue, state budget, budgeting stages, budget approval,

consolidated budget, public administration bodies

Kirish

Budjet jarayonining mohiyatini anglash
uchun, birinchi navbatda, “jarayon” va “yuri-
dik jarayon” kabi tushunchalarga, shuning-
dek, o‘zaro bog'liq bo‘lgan boshga atamalarga
e’'tibor qaratish lozim bo‘ladi. Ushbu tushun-
chalar o‘rtasidagi alogadorlikni aniqlash
muhim ahamiyatga ega, chunki ular orqali
davlatning budjet jarayoni tashkil etilishini
ta’'minlaydigan qonun hujjatlari yaratiladi.

Aytish lozimki, “jarayon” va “yuridik ja-
rayon” tushunchalarining yagona ta'rifi yo‘q.
Ya’ni “jarayon” va “yuridik jarayon” tushuncha-
larining aniq, umumiy gabul gilingan huquqiy
ta’rifi yo‘q. Natijada esa ilmiy muammo kelib
chigadi. Bu esa budjet jarayonining huquqiy
tabiatini izohlashni murakkablashtiradi.

“Jarayon” atamasi (lotincha “processus”
- 0'sish, taraqgiyot) uzluksiz birlashgan hara-
katni ifodalovchi rivojlanish bosqichlarining
o‘zaro aloqadorligini, tabiiy ravishda bir-biri-
ni taqozo qiladigan vaziyatlarning ketma-ket

o‘zgarishini anglatadi (Lekhina & Petrova,
1952).

N.G. Salishcheva (1963) “jarayon” atamasi-
ni fagat yuridik vaziyatlarda nizolarni hal qi-
lish tartibi sifatida tushunadi, ya’'ni jarayonni
huquqiy nizoga baho berish faoliyati sifatida
baholaydi. Ya'ni unda rasmiy bo‘ysunish mu-
nosabatlarida o‘zaro kelib chiqadigan nizolar
gonun bilan tartibga solinadi, shuningdek,
ma’muriy majburlash choralarini qo‘llashga
qaratilgan bo‘ladi.

V.A. Loriyaning fikriga ko‘ra, jarayon nafa-
gat sud va suddan tashqgari huquqiy nizolar va
uning ishtirokchilari tomonidan hal qilinish
holati, balki barcha davlat boshgaruvi organ-
lari, tashkilotlari, muassasalari, korxonalari
va ayrim maxsus vakolatli ijtimoiy tashki-
lotlarda davlat boshqaruvi sohasida yuzaga
keladigan alohida ishlarni ko‘rib chiqishdir
(Loria, 1974).

A.Lining nuqtayi nazarida “jarayon” atama-
si ma’lum bir natijaga erishish uchun amalga

oshiriladigan ketma-ket harakatlar majmuini
yoki muayyan faoliyatni amalga oshirish
tartibini anglatadi. Protsessual tartibga solish-
ning huquqiy tabiati muayyan huquq sohasi
predmetining mazmuni bilan belgilanadigan
tartib-taomillarda munosabatlar ishtirokchila-
rining xatti-harakatlariga ta’sir ko‘rsatadigan
xulg-atvorni nazarda tutadi. Shu ma’noda ular
ma’'muriy, jinoiy va fuqarolik ishlari shaklida
tasniflanadi (Li, 2008).

[Imiy va o‘quv adabiyotlarida yuridik jara-
yonning quyidagi belgilari ko‘rsatiladi:

— har ganday yuridik jarayon bosqichlar-
dan iborat bo‘ladi (Malko, 1995);

— unda huquqiy ta’sir qilish davrlari yoki
protsessual ish yuritish tartibi mavjud;

— davlat-hokimiyati subyekti ishtirok eti-
shi majburiy (Sorokin, 1972);

— jarayon dinamik tabiatga ega, ya'ni bu har
doim 0‘z vaqtida qaytalanadigan faoliyatdir;

— yuridik jarayon huquqiy tabiatga va
samaradorlikka ega;

— yuridik jarayon izchillikka ega, huquqiy
tartibga solinadi, aloqadorlik, maqsadga
muvofiqlik xususiyatlariga ega (Gorshenev,
1985);

— yuridik jarayon fagat “boshganing
manfaati”ga xizmat qiladi, shuning uchun
uning ishtirokchilari liderlarga va bevosita

manfaatdorlarga  bo‘linadi  (Gorsheneyv,
1985).
Budjet jarayoni yuridik jarayonning

barcha belgilarini o‘zida qamrab oladi, lekin
o‘ziga xos bo‘lgan xususiyatlari ham mavjud.
Xususan, jarayon ishtirokchilarining maxsus
obyekti va subyektlari tarkibi, budjet huquqiy
munosabatlarini vujudga keltiradigan maxsus
yuridik faktlar, bosqichlarga bo‘linish va ho-
kazolar.

M.V. Karasevaning (2003) fikriga ko'ra,
budjet jarayoni - noyob hodisa, chunki u
yagona qonun - kelgusi moliyaviy yil uchun
budjet qonunini shakllantirish va ijro etishga
xizmat qiladigan yagona yuridik jarayon. Bun-
dan tashqari, bunday qonun barqaror emas,
chunki u har safar faqat bitta kalendar yil

YURISPRLDENSIYA

uchun amal qgiladi. Budjet jarayoni, ma’lum bir
gonunga xizmat qiladigan boshqa protsessual
shakllardan farqli o‘laroq, bir vaqtning o‘zida
har yili paydo bo‘ladigan budjet gonunining
(qarorining) shakllanishi va bajarilishini
ta’'minlaydigan o‘ziga xos protsessual shakl-
dir. Shu ma’noda budjet jarayoni - budjet
to‘grisidagi qonunning (garorning) yagona
protsessual shakli (Tsvetova, 2015) deyish
mumKkin.

Ushbu muallifning fikrlari hech kimda
shubha-gumonni uyg‘otmaydi, darhaqiqat,
budjet jarayoni boshqga turdagi jarayonlardan
farq qiladi. Na jinoyat, na fuqarolik protsessi
biron-bir normativ hujjatlarning gqabul qi-
linishi va bajarilishini ta’minlamaydi, fagat
jinoyat ishlarini tergov qilish va sudda ko‘rib
chiqish, shuningdek, sud qarorlarini tayyor-
lash, gabul qilish va ijro etishga qaratiladi.
Ma’'muriy jarayon jinoiy va fuqarolik jarayon-
lariga nisbatan kam rivojlangan va uning turli
talginlari mavjud. Biroq ma’'muriy jarayon
ham, jinoiy va fuqarolik jarayonlari ham
budjet jarayonidan tubdan farq qiladi, chunki
ularning hech biri yagona qonunni (qarorni)
gabul qilish va ijro etishning protsessual
shakli bo‘la olmaydi.

Budjet jarayoni davlatning budjet faoliyati
asosini tashkil etadi, bunda davlat, uning
organlari va mansabdor shaxslarining bud-
jet daromadlarini shakllantirish (budjetni
rejalashtirish va hisoblash), xarajatlar maj-
buriyatlarini belgilash, budjet xarajatlarini
rejalashtirish va amalga oshirish, budjetni
moliyalashtirish manbalaridan daromadlarni
ta’'minlash, kamomadni, davlat va munitsipal
qarzlarni to‘lash, budjet nazoratini amalga
oshirish harakatlarini amalga oshiradi (Kova-
leva, 2007).

O‘zbekiston Respublikasi budjeti jarayoni-
da iqtisodiy, huquqiy va siyosiy jihatlar bir-bi-
ri bilan chambarchas bog‘lanib ketadi. Budjet
jarayoni mamlakatimiz budjet siyosatining
ajralmas qismi bo‘lib, uning samaradorligi
budjet jarayonini huquqiy tartibga solish da-
rajasi bilan belgilanadi. Budjet jarayonining

mazmuni mamlakatning davlat tuzilishi va
uning budjet tizimi, tegishli davlat hokimiyati
va boshqaruvi organlarining budjet vakolatla-
ri bilan aniglanadi.

Budjet jarayonining mohiyati masalasi
katta nazariy va amaliy ahamiyatga ega, shu-
ning uchun doim turli ilmiy hamjamiyatlar,
birinchi navbatda, iqtisodiy va yuridik fan
vakillarining digqat markazida turadi.

Ba’zi iqtisodiy ilmiy adabiyotlarda budjet
jarayoni shunday ta’riflanadiki, u budjetni
shakllantirish va ijro etishning ketma-ket
bosqichlari to‘plamini, uni ishlab chiqish
paytidan boshlab ijro hisoboti tasdiglangun-
ga qadar davlat va mahalliy hokimiyat organ-
larining funksiyalarini ta’'minlash, undan sa-
marali foydalanish uchun markazlashtirilgan
kassa fondini (davlat yoki shahar budjeti)
yaratish maqgsadiga bo‘ysunadi (Yusupov,
2021).

AQSh iqtisodchi olimi William Mark Cra-
in fikriga ko‘ra, davlat budjeti daromadlarni
to‘plash va olingan mazkur daromadlarni
sarflash bo‘yicha rasmiy kelishuv hisobla-
nadi. Ko‘pgina siyosiy tizimlarda “budjet”
soliq qonunchiligini hamda muayyan das-
tur uchun xarajatlar darajasini belgilovchi
siyosiy kelishuvlar jamlanmasi hisoblanadi.
Shu sababli uning fikriga ko‘ra, budjet ja-
rayoni - siyosatchilar tomonidan mazkur
daromadlar va xarajatlar kelishuvini tuzish,
gabul qilish va ijro etilishida foydalaniladi-
gan tartib va jarayonlar majmuasidan ibo-
rat. Boshqa bir AQShlik olim Robb Shawe
(2023) fikriga ko‘ra, tashkilotchi menejer-
lar va siyosatchilar budjetdan hisobdorlik
va garorlar gabul qilish uchun foydalanadi.
Unga ko‘ra, budjet jarayoni ma’lum bir
subyekt yoki strategik reja maqgsadlarida
resurslarni taqsimlashni o‘z ichiga olgan
jarayon hisoblanadi.

Yirik igtisodchi olim, uzoq yillar davomida
Harvard universiteti iqtisod fakultetini bosh-
qargan Artur Smit ozining “AQShda budjet
jarayoni” asarida budjet jarayonini doimiy
davom etuvchi olti bosqichdan iborat jarayon

deb ataydi. Uning fikricha, mazkur jarayon
quyidagi bosgichlardan iborat:

1) siyosiy magsadlarni aniqlashtirib olish;

2) rejalashtirish;

3) dasturlashtirish;

4) budjetni tuzish va qabul qilish;

5) budjetni ijro etish;

6) budjetni tahlil qilish.

Germaniyalik olim Jiirgen Von Hagen fikriga
ko‘ra, budjetjarayonini to‘rt bosqichga ajratish
mumkin. Birinchi bosqich - ijroiya hokimiyati
tomonidan rejalashtirish bosqichi (“executive
planning stage”). Mazkur bosqich tegishli mo-
liyaviy yildan 1 yil avval boshlanadi va qonun
chigaruvchi organga budjet loyihasi taqdim
etish bilan yakunlanadi. Ikkinchi bosqich - qo-
nun chiqaruvchi organ tomonidan tasdiglash
bosqichi (“legislative approval stage”). Unda
budjet loyihasiga o‘zgartirishlar kiritiladi va
mazkur bosqich budjet to‘g'risida qonun qabul
qilinishi bilan yakunlanadi. Uchinchi bosqich
- ijroiya organi tomonidan amalga oshirish
bosqichi (“executive implementation stage”).
U budjet qonuni amal giladigan moliya yilini
qamrab oladi. Tortinchi bosqich - hisobot
bosqichi (“ex post accountability stage”). Unda
budjetning auditorlar tomonidan qonunchi-
likda belgilangan daromadlar va xarajatlarga
mosligi tekshiruvdan o‘tkaziladi.

Iqtisodiy Hamkorlik va Taraqqiyot Tash-
kiloti (IHTT)ga a’zo mamlakatlarning budjet
jarayoni tadqiq qgilinganda quyidagi 5 ta umu-
miy bosqich mavjud ekanligi aniqlandi.

Birinchi bosqichda ijro etuvchi organ
budjet loyihasini tayyorlaydi va uni qonun
chigaruvchi organga taqdim etadi. Bu
odatda ikki bosqichli jarayon bo‘ladi, ya’'ni
mamlakat Iqtisodiyot va moliya vazirligi
yoki shunga o‘xshash idora tomonidan bud-
jet loyihasi tayyorlanadi hamda unga davlat
xarajatlari va mahalliy xarajatlari Kkiritiladi,
so‘ngra u Vazirlar Mahkamasi tomonidan
tasdiglanadi.

[kkinchi bosqich parlament bosqichibo‘lib,
unda budjet loyihasi parlament qo‘mitalarida
muhokamadan o‘tadi va qabul qgilinadi.

Uchinchi bosqich budjetni ijro etish
bosqichi bo‘lib, parlament tomonidan gabul
qilingan budjet ijro etuvchi organ - davlat
idoralari tomonidan ijro etiladi.

To‘rtinchi bosqich budjet ijrosining par-
lament nazorati bosqichi hisoblanadi, maz-
kur bosqich moliya yili davomida ham mo-
liya yili yakunlanganidan keyin o‘tkazilishi
mumkin. Parlament nazorati bosqichi
ijjroiya organi tomonidan taqdim qilingan
hisobotlarni ko‘rib chiqish va tasdiqlashni
0‘z ichiga oladi.

Beshinchi bosqich - mustaqil tashqgi audit
bosqichi. Bunda yillik budjetning samarador-
ligi tahlil qilinadi.

AQShning budjet jarayoni yagona qonun
hujjatida bayon gilinmagan. Mazkur davlat-
ning budjet jarayoni bo‘yicha qonunchiligini
o‘rganib chigadigan bo‘lsak, ushbu jarayonni
amalga oshirish turli qonun hujjatlari bilan
tartibga solinishini ko‘rish mumkin. AQSh
Konstitutsiyasida mamlakat federal budjeti
sohasida, jumladan, uning xarajatlari va
soliq sohasida roli ko‘rsatib o‘tilgan. Masa-
lan, Konstitutsiyaning 1-moddasi 9-bo‘limi
7-bandida alohida ikkita band mavjud
- Assignovaniya to‘grisida va hisobotlar
to‘g'risida. Mazkur qoidalarga ko‘ra, hech
ganday mablag" mamlakat xazinasidan
gonun orgali amalga oshiriladigan assigno-
vaniyasiz olinishi mumkin emas. Vaqti-vaqti
bilan davlat mablag‘larini daromadlari va
xarajatlari bo‘yicha doimiy hisobot e’lon
qilib borilishi kerak. Ammo Konstitutsiyada
mazkur vakolatlar ganday amalga oshirilishi
bevosita nazarda tutilmagan, shuningdek,
budjet masalalari bo‘yicha mamlakat prezi-
dentining roli ham bevosita nazarda tutil-
magan. 1921-yilda qabul qilingan Budjet va
hisobot qonuni (Budget and Accounting Act
1921) Prezident va ijro etuvchi organning
budjet vakolatlarini aniglashtirib berdi. Maz-
kur qonun doirasida Prezident bilan budjet
loyihasini tayyorlashda faoliyat yurituvchi
Boshgaruv va budjet ofisi (Office of Mana-
gement and Budget) nomli agentlik tuziladi.

YURISPRLDENSIYA

Shuningdek, mazkur qonun bilan davlatning
budjet faoliyatini nazorat qiluvchi mustaqil
idora - Davlat hisobot ofisi (the Government
Accountability Office) tashkil etildi. Budjet va
hisobot qonuni (Budget and Accounting Act
1921) AQSh prezidentiga Kongressga fede-
ral budjet loyihasini tagdim etish vakolatini
beradi. Qonun chiqaruvchi organning budjet
sohasidagi vakolatlarini tartibga solish maq-
sadida 1974-yildagi AQSh Kongressining
budjet va konfiskatsiyalar bo‘yicha nazorati
to‘g‘risida qonun (Congressional Budget and
Impoundment Control Act of 1974) qabul
qilingan. Mazkur qonun AQSh Kongressining
budjet jarayonidagi vakolatlarini belgilab
beradi. Bunga ko‘ra, Kongress o‘zining bud-
jet tadqigot ma’lumotlarini yig‘ish uchun
Kongressning budjet idorasi (Congressional
Budget office)ni tashkil etish va budjet ma-
salalarini hal qilish uchun Vakillar palatasi
va Senatda doimiy qo‘mitalar tashkil etish
vakolatiga ega bo‘ldi.

Yuqoridagilardan ko‘rinib turibdiki, AQSh
budjet jarayoni federal budjetni tayyorlash,
tasdiqglash, ijro etish va nazoratni amalga
oshirishni tartibga soladigan bir gancha
gonun hujjatlariga asoslangan hamda ijro
etuvchi va qonun chigaruvchi organ o‘rtasida
hamkorlikni talab qiluvchi murakkab tizim
hisoblanadi.

Osiyo davlati hisoblanmish Yaponiyada
ham budjet jarayoni xuddi AQShdagi budjet
jarayoniga o‘xshash hisoblanadi. Ishi Hiromit-
su fikriga ko‘ra, Yaponiyada budjet jarayoni
quyidagi bosgichlarga bo‘linishi mumkin:

1) budjetni tayyorlash va uni parlamentga
taqdim etish;

2) parlamentda ko‘rib chiqish;

3) budjetni ijro etish va budjet auditini
o‘tkazish.

Respublikamiz budjet jarayoni quyidagi
bosqichlarga ajratiladi: 1) budjetni tayyor-
lash, ko‘rib chiqish, qabul qilish va tasdiqlash;
2) budjetni budjet mablag‘larini oluvchilarga
yetkazish; 3) budjet ijrosi va uning ijrosini
nazorat qilish; 4) budjet ijrosi to‘g'risidagi

hisobotni tayyorlash va tasdigqlash. Ammo
fikrimizcha, budjetni budjet mablag‘larini
oluvchilarga yetkazishni alohida bosqich
sifatida ajratish O‘zbekiston Respublikasi
Budjet kodeksi 16-bobi normalariga to‘liq
mos kelmaydi, bunda ushbu bosqich budjet
jarayonining mustaqil bosqichi sifatida
belgilanmagan, balki budjetni tuzish, ko‘rib
chiqish, qabul qilish va tasdiqlash bosqichiga
kiritilgan. Bundan tashqari, alohida bos-
gichlarning mazmuni biroz tushuntirishni
talab qiladi. Xususan, ular budjet ijrosi
ustidan nazorat qilishni uchinchi bosqich
sifatida chiqarib tashlashni talab qiladi,
chunki ta’kidlanganimizdek, nazorat budjet
jarayonining barcha bosqichlariga xos, ya'ni
to‘rtinchi bosqich O‘zbekiston Respubli-
kasi Budjet kodeksining “Budjet hisobi va
hisobotini yuritish tartibi” deb nomlangan
24-bobida va “Davlat budjetining va davlat
magqsadli jamg‘armalari budjetlarining ijrosi
to‘g'risidagi hisobotlarni tasdiqlash” deb
nomlangan 25-bobida nazarda tutilgan nor-
malarda aynan shu mazmun aks etgan.

Shunday qilib, O‘zbekiston Respublikasi
budjet jarayonining uch bosqichi mavjud:

1) budjetni tayyorlash, ko‘rib chiqish, qa-
bul qilish va tasdiglash;

2) budjet ijrosi;

3) budjet hisobi va hisobotini yuri-
tish, tashqi audit va davlat budjeti ijrosi
to‘g‘risidagi yillik hisobotni baholash, budjet
ijrosi to‘g'risidagi hisobotni ko‘rib chiqish va
tasdiqlash.

Budjet jarayonining ushbu bosqichlari
doimiy, takrorlanadigan va izchil bir-birini
almashtiradi. Bir bosqichni yakunlash bud-
jet jarayonining boshqga bosqichining sharti
va boshlanishidir. O‘zbekiston Respublikasi
Budjet kodeksining 2-bobi 0‘zbekiston

Respublikasida budjet jarayoni ushbu
bosqichlarining har birini o‘rganishga
bag‘ishlangan.

O‘zbekistonda budjet jarayonida nazo-
ratning huquqiy mexanizmlari yetarlicha
aniq belgilab qo‘yilmagan. Budjet kodeksi

nazoratni budjet jarayonining alohida bos-
qichi sifatida emas, balki barcha bosqichlar-
ga xos umumiy jarayon sifatida belgilagan.
Amaliyotda esa quyidagi muammolar kuza-
tiladi:

parlament nazorati cheklangan;

mustagqil tashqi audit tizimida bo‘shliglar
mavjud;

davlat maqgsadli jamg‘armalari mablag'-
larining sarflanishi ustidan ochiq nazorat
yetarli emas;

budjet ijrosi bo‘yicha hisobotlar o‘z vaqti-
da yoki to‘lig shaklda taqdim etilmaydi.

Bu esa huquqiy noaniqliklar va tartib-
taomillarni amalda bir xil qo‘llamaslikka olib
kelmoqda.

Davlat garzining tez o‘sishi — nazoratning
sustligidan dalolat.

2024-yil yakunida davlat qarzi 40,2 mlrd
dollarga yetdi.

2025-yil 1-iyul holatida esa 43,3 mlird
dollar.

Bu darajadagi o‘sish nazorat mexanizmla-
rining huqugqiy jihatdan yetarlicha samarali
emasligini ko‘rsatadi.

Tadqiqot natijalari asosida O‘“zbekiston
Respublikasi Budjet kodeksining amaldagi
tahririda budjet jarayoni bosqichlarini yanada
aniqlashtirish zarurligi asoslantirildi hamda
budjet jarayonining alohida bosqichlariga
xos mezonlarni chuqur tahlil qilish natijasida
quyidagi uch bosqichni belgilash taklif etildi:

- O‘zbekiston Respublikasi budjet tizimi
budjetlarini tuzish, ko‘rib chiqish, qabul qilish
va tasdiqlash;

- budjet ijrosi;

-budjet hisobivahisobotini yuritish, tashqi
audit va davlat budjetining ijrosi to‘g‘risidagi
yillik hisobotni baholash, O‘zbekiston Res-
publikasi budjet tizimi budjetlarining ijrosi
to‘g'risidagi hisobotlarni ko‘rib chigish va
tasdiqlash.

Taklif etilayotgan mazkur bosqichlar
O‘zbekiston Respublikasi budjet tizimining
barcha darajalarida budjet jarayoniga tatbiq
etilishi asoslantirildi.

